
FLORA
KOMMUNE

1411

GULEN
KOMMUNE

1412

SOLUND
KOMMUNE

1413

HYLLESTAD
KOMMUNE

1416

HØYANGER
KOMMUNE

1417

VIK
KOMMUNE



26

1418

BALESTRAND
KOMMUNE



28

1419

LEIKANGER
KOMMUNE



30

1420

SOGNDAL
KOMMUNE



32

1421

AURLAND
KOMMUNE



34

1422

LÆRDAL
KOMMUNE

1424

ÅRDAL
KOMMUNE

1426

LUSTER
KOMMUNE



40

1428

ASKVOLL
KOMMUNE

1429

FJALER
KOMMUNE

1430

GAULAR
KOMMUNE



46

    



47

1431

JØLSTER
KOMMUNE

1432

FØRDE
KOMMUNE

1433

NAUSTDAL
KOMMUNE

1438

BREMANGER
KOMMUNE

1439

VÅGSØY
KOMMUNE



56

1441

SELJE
KOMMUNE



58

1443

EID
KOMMUNE

1444

HORNINDAL
KOMMUNE



62

1445

GLOPPEN
KOMMUNE

1449

STRYN
KOMMUNE

6.1 Kommunane si vurdering
Kommunane si rapportering om plan- og resultatdata av 15.02.2002, inneheld eit punkt der   dei kunne gje
vurdering av og kommentarar til Handlingsplan for eldreomsorga.
Stikkorda for vurderinga var erfaring med handlingsplanen, kva den har betydd for utviklinga av eldreom-
sorga og hovudutfordring for kommunen i pleie- og omsorgstenesta i åra som kjem. 15 av 26 kommunar
gav respons på denne oppmodinga.

Handlingsplanen har i det vesentlege virka som planlagt. Det blir sagt at det var viktig at mål og metode
var klart definert.  Eldreomsorga og pleie- og omsorgstenesta vart sett på den politiske dagsorden.
Statstilskota har vore avgjerande for oppbygging og fornying av tenestetilbodet, både på driftssida og byg-
ningsmassen. Planlegginga av tiltaka har vorte meir bevisst og er positiv for sektoren. Det er blitt ei meir
blanda utbygging av tilbod i og utanfor institusjon. Fleire kommunar meiner at moderniseringa var nødven-
dig. Det vart særleg framheva at open omsorg har fått eit nødvendig løft med handlingsplanen.

Brukarane har mange stader fått eller vil få betre standard på buarealet med eigen dusj og toalett. Mange
har fått heilt nye rom eller omsorgsbustader. Det er også blitt betre behovsdekning for brukarane på drifts-
sida.

Personalet i pleie- og omsorgstenestene har mange stader fått ein «ny giv» - med entusiasme, pågangsmot
og betre trivsel. Ved auka bemanning, kvalifisering og etterutdanning av personalet (jfr. handlingsplan for
helse- og sosialpersonell), har det blitt lettare å rekruttere fagfolk. Men det er og problem med å skaffe per-
sonale til dei ledige stillingane, då «reserven» er i ferd med å bli oppbrukt. 

Til tross for alt det positive har «medalja» ei bakside.  Ting kunne vore gjort annleis.
Det blir nemnt at fokus for  handlingsplanen burde vore breiare. Trykket i pleie- og omsorgssektoren ligg
mykje på yngre funksjonshemma, på psykisk utviklingshemma og psykiatri - i tillegg til dei eldre. Ein vik-
tig faktor er meir hardhendt utskriving frå institusjonar, som i og for seg er planlagt og kan vera positiv,
men som set store krav til kommunane. 

Fleire er kritiske til at det ikkje frå starten av vart lagt opp til fylkeskvotar på investeringane. 
Når ein heller ikkje fekk attendemelding under vegs på at planane var for ambisiøse for statleg medverk-
nad, følte kommunane seg lurt. Det har vorte tilfeldig i kva rekkjefølgje prosjekta vart gjennomført, og vik-
tige prosjekt sto på slutten i fare for å falle ut. Ved faste kvotar hadde det blitt ei betre prioritering i kom-
munane.

Ordlegging i starten, som kunne tolkast slik at tilskotet til bygging skulle dekke totalkostnaden, skapte
frustrasjonar, då det viste seg at det vart behov for til dels store kommunale eigendelar. I ein vanskeleg
økonomisk situasjon, kan det bli problem med å realisere alle planlagde prosjekt.

Satsinga på nye driftstiltak kom i ei tid då kommunane hadde store behov for omstillingar, m.a. pga. tunge
lønnsoppgjer. Frustrasjonar har kome ved  behov for nedskjeringar samtidig med klare krav til aktivitets-
vekst.

Mange kommunar meiner og at det har gått for mykje tid til rapportering i samband med handlingsplanen,
og at rapporteringa kunne ha vore betre samordna med anna pålagd rapportering innan pleie- og omsorg-
stenesta.

Kommunane opplever no ei vesentleg forverring i den kommunale økonomien. Når pleie- og omsorgssek-
toren har vore skjerma for nødvendig nedskjering i kommunane i fire år, vil desse tenestene kunne bli sær-
leg ramma i 2003 og åra framover

Når det gjeld utfordringane framover vert det nemnt fleire viktige tilhøve:
• stadig kortare behandlingstid i 2. linetenesta, noko som vil sette større krav til tenester i kommunane 
• det er noko uvisse om korleis det nye utbyggingsmønsteret i kommunane og dekningsgraden av institu-

sjonsplassar vil vere tilpassa stadig tyngre brukarar, m.a. frå 2. linetenesta

6. Vurdering av sluttresultatet

• bemanninga i sektoren må tilpassast både den enkelte brukar sitt lovkrav om tenester og den økonomiske
kvardagen i kommunane

• det er ei utfordring å kunne gjennomføre alle dei prosjekta som er planlagt på investeringssida i pleie- og
omsorgsektoren, jfr. kommuneøkonomien

• rekruttering og kvalifisering av personell

6.2 Fylkesmannen og Fylkeslegen si vurdering
I Stortingsmelding 50 1996/97, som låg til grunn for Stortinget si handsaming av handlingsplanen, vart det
sett ein del overordna mål for eldresatsinga:
• tryggleik for nødvendige pleie- og omsorgstenester tilpassa den enkelte sine behov
• styrking av omfang og kvalitet på tenestene
• meir heilskaplege, fleksible og likeverdige tenestetilbod
• større brukarmedverknad og personlege val i dagleg omsorg

Ved utforminga av handlingsplanen, som vart sett i verk den 1. januar 1998, 
vart det sett følgjande kvantitetsmål:
• 12000 nye årsverk i pleie- og omsorgstenestene i kommunane
• 24400 omsorgsbustader og sjukeheimsplassar (seinare auka til ca. 40000)
• gjennom handlingsplanen skulle kommunane få moglegheit til å byggje opp eit tilbod om heildøgns pleie-

og omsorg som svarar til 25% av befolkninga over 80 år. Tilbodet kan gjevast i sjukeheim, aldersheim
eller omsorgsbustad

• nødvendig opprustning/utskifting av gamle institusjonsbygg
• tilfredsstillande eineromsdekning - konkretisert til minst 90% dekning
Sluttresultatet for Sogn og Fjordane må vurderast opp mot desse måla.

6.2.1 Vurdering i høve til kvantitetsmåla
Drift - nye årsverk
For drifta må ein sjå sjå om dei økonomiske virkemidla har ført til ønskja resultat - i det vesentlege nye
årsverk.

Kommunane har fått overført i alt kr. 89 mill. til nye driftstiltak, og auken i planperioden har i følgje SSB
sine tal vore 281 årsverk. Dette betyr kr. 315.000 pr. årsverk. I kravet til kommunane - for å måle aktivi-
tetsvekst i høve til tilskotet - vart det nytta ein sum på 
kr. 330.000 til 340.000 pr. årsverk, alt inkludert. Målt opp mot dette, har kommunane i fylket samla fått eit
sluttresultat som er litt høgre enn det kravet vi sette til aktivitetsvekst. Det er enkeltkommunar som i SSB-
statistikken ikkje viser nokon auke, eller til og med har nedgang i tal årsverk. Dette kan vera rett, eller det
kan skuldast manglar ved rapporteringa frå kommunane i 1997 eller 2001.  For alle kommunane samla er
auken i dekningsgrad i Sogn og Fjordane lik samla auke for landet, jfr. tabell 3.1.2.

Investeringar i omsorgsbustader og sjukeheimsplassar og dekningsgrad
På investeringssida har kommunane i Sogn og Fjordane ei større utnytting av tilskotsmidlane frå
Husbanken enn landsgjennomsnittet. Her ligg Sogn og Fjordane på 22 einingar pr. 100 eldre 80 år +,
gjennomsnittet for landet er 19.

Målt som dekningsgrad, dvs. tal institusjonsplassar og omsorgsbustader pr. 100 eldre 
80 år +, ligg Sogn og Fjordane om lag på landsgjennomsnittet. Vi har litt høgre institusjonsdekning og litt
lågare dekning av omsorgsbustader enn gjennomsnittet i landet.
Mange av omsorgsbustadane er utforma som kollektive løysingar og/eller har fellesareal.

Det er stor forskjell i dekninga mellom kommunane, frå 23,3 til 45,3 målt på denne måten,
jfr. tabell 4.2. Det er likevel grunn til å ta med at det berre er omsorgsbustader bygd med statstilskot frå
1994 som er rekna med i dekningsgraden. Mange kommunar har bygdetun og anna bustadmasse som langt
på veg fungerer som omsorgsbustader. Desse kjem i tillegg til dei som er med i «dekningsgraden».
Sameleis er behovet litt ulik i kommunar med «lettvint geografi» og kommunar med store avstandar og
oppdeling i øyar og mange mindre bygder.

Når det gjeld målet om 25% dekning av heildøgns tilbod til befolkninga 80 år +, kan dette vere litt vanske-
leg å måle i mange kommunar. Departementet har definert at samla dekning av omsorgsbustader og institu-
sjonsplassar, som eit gjennomsnitt, bør vere bortimot 30 før ein kan seie at «heildøgns dekningsgrad» er i
samsvar med målet om 25% dekning på landsbasis. Målt i høve til dette, vil alle kommunane, med unntak
av ein, ha ei dekning frå litt under 30 til godt over landsgjennomsnittet på 32,5.

Mange eldre institusjonsbygg er heilt eller delvis sanert ved gjennomføringa av handlingsplanen. I dei fles-
te kommunane er hovudinstitusjonane opprusta eller nybygde. Eineromsreforma blir, med dei planar som
er lagt, godt oppfylt - då 99% av alle rom vil vere einerom. Berre ein kommune vil liggje (rett) under 90%,
som tidlegare vart definert som full dekning.

Kvaliteten på bygningsmassen er blitt vesentleg betra både for brukarane og dei som arbeider der. 

Nokre kommunar satsar mykje på omsorgsbustader, andre på institusjonsplassar.
Gjennomsnittleg dekning av omsorgsbustader, med det som er planlagt til 2005, er 11 einingar pr. 100
eldre 80 år +. I kommunane Vågsøy, Sogndal, Gulen og Årdal vert dekningsgraden mellom 20,5 og 18,3,
medan Leikanger, Lærdal, Selje og Naustdal får dekningsgrad frå 3,2 til 4,4.

Gjennomsnittleg dekningsgrad for institusjonsplassar er 21,6. Hornindal, Hyllestad, Lærdal og Vik har
dekningsgrad i institusjon frå 31,5 til 30,1, medan Sogndal og Vågsøy ligg på 10 - 11.

Der er difor ikkje unaturleg å snakke om «omsorgsbustadkommunar» og «institusjonskommunar» i denne
samanhengen.

Ein ting står att å sjå - om alle planlagde prosjekt i kommunane blir gjennomført etter planane. Slik som
den økonomiske situasjonen avteiknar seg i mange kommunar, vil det ikkje vere usannsynleg at enkelt-
kommunar kan få problem med gjennomføring av alle, planlagde prosjekt.                                                   

6.2.2 Vurdering i høve til kvalitative mål 
Kommunane i Sogn og Fjordane er på god veg til å nå dei kvantitative måla som vart sett i handlingspla-
nen. Dette kan ha innverknad på kvaliteten på tenesteinnhaldet. Handlingsplan for eldreomsorga hadde i
tillegg til målsetting om auka tal på årsverk, auke i bygningsmasse og betring av bygningsmasse, også mål-
settingar om bedre kvalitet på tenestetilbodet og innhald i pleie- og omsorgstenestene. Tenester tilpassa den
enkelte sine behov, styrking av omfang, større brukarmedverknad og høve til personlege val i dagleg
omsorg, var nokre av måla.

Fleire kommunar vel bygningsmessige utformingar i prosjekta som legg føringar på drift og organisering
av denne. Sjukeheimar som er organisert i mindre bueiningar med eigne fellesfunksjonar, gjev større nær-
leik mellom bebuar og personell og dermed større tryggleik for den enkelte. Tenestene vert organisert slik
at personell som tidlegare har vore knytt til andre oppgåver enn direkte pasientkontakt, vert trekt inn i dag-
leg omsorg, medan pleiepersonell også vert nytta til førefallande arbeid. Dette er effektiv ressursutnytting
og gjev grunnlag for økonomiske innsparingar. Samtidig fører det til nye utfordringar for verksemdene i
høve til kvalitet på tenestene som vert gjeve og til grad av måloppnåing.  

Desse utfordringane er mellom anna knytt til prioritering av kva oppgåver personalet skal nytte tida si til.
Tilrettelegging av og hjelp til sosiale aktivitetar for pasientane og førefallande arbeid i avdelinga, er begge
aktivitetar som kan ha innverknad på tenestekvaliteten. Med knappe tids- og personellressursar kan tenesta
kome i ein situasjon der ein må prioritere mellom slike oppgåver. Det vil verta både ei utfordring og ein
føresetnad at leiing og personale har felles forståing for korleis eventuelle prioriteringar skal gjennomfø-
rast, og at dette ikkje kjem i konflikt med kvalitetsmåla for tenesta.

Det er også knytt krav til bruk av ufaglært personell som deltek i direkte pasientomsorg. Dette set krav til
verksemdene når det gjeld opplæring. Både på leiing-  og utøvande nivå vil dette medføre utfordringar i
høve til planlegging av, ressurstilgang til, og gjennomføring av fortløpande intern opplæring og kompetan-
seheving.

Det er ein føresetnad for betre kvalitet på tenesteinnhaldet at personell har nødvendig kompetanse for å
utøve dei oppgåvene dei får ansvar for. Kommunane sine rapporterte vanskar med rekruttering av pleieper-
sonell, i tillegg til økonomiske nedskjeringar, kan medføre at måla om større brukarmedverknad, tenester
tilpassa den einskilde sine behov og høve til personlege val vert vanskelegare å nå. 

På den andre sida har eldresatsinga ført til auka fokus på kompetanse og opplæring innan fagfeltet. I Sogn
og Fjordane har eldresatsinga, i tillegg til handlingsplan for helse- og sosialpersonell, ført til auke i talet på
personell med pleie- og omsorgsutdanning både på vidaregåande- og høgskulenivå. Styrking av kompetan-
se innan geriatri og aldersdemens vil betre kvaliteten på tenesteinnhaldet og dermed lettare føre til at kvali-
tetsmåla kan nåast.

Handlingsplan for eldreomsorga er også ei eineromsreform. I Sogn og Fjordane vil målsettinga om einerom
til alle som ynskjer det verta nådd. Det har innverknad på kvalitet på tenestene. Eldresatsinga har også vore
ei omsorgsbustadsatsing i vårt fylke. Det er ei utfordring å unngå at brukarane vert sittande åleine på
romma sine. Dersom det skjer, kan auka einsemd og mindre tryggleik verte resultatet. Det må vera perso-
nell og ressursar nok slik at brukarane får nødvendig hjelp til å ta aktivt del i ein sosial kvardag.

Nødvendig medisinsk undersøking og oppfølging er også ein føresetnad for god kvalitet på tenesta. Fleire
einingar for senil demente vert bygde. Pasientane på slike avdelingar skal vera utreda for senil demens og
ha fått slik diagnose før innlegging. For at kvalitetsmåla skal verta nådd, er det ein føresetnad at nødvendi-
ge legeressursar vert knytt til tenestene slik at pasientane får den medisinske undersøking, behandling og
oppfølging dei har rett til. I tillegg til utfordringa med rekruttering av pleiepersonell, vil det verta ei utfor-
dring å sikre nødvendig legeressursar innan pleie- og omsorgstenesta.

6.2.3. Sideverknader av handlingsplanen
Handlingsplanen har ført til at pleie- og omsorgssektoren har blitt prioritert i kommunane, og kan ha ført til
mindre ressursar til andre viktige tiltak og prosjekt. Td. har mange kommunane følt at dei måtte byggje
institusjonar og omsorgsbustader no, når tilskota er aktuelle, sjølv om ein i ein situasjon med «fri priorite-
ring», kanskje ville gjort ting i anna rekkefølgje. Dei store eigendelane i byggjeprosjekta kan ha ført til ein
pressa situasjon på investeringssida i kommunane.

I overgangen frå øyremerking av driftsmidlar til rammetilskot, er kommunane i ein svært vanskeleg økono-
misk situasjon. Det vil truleg verta reduksjon i stillingar innan pleie- og omsorgstenesta. Det at desse tenes-
tene har vore «freda» for nedskjering i denne 4-årsperioden, gjer at slike vurderingar ikkje er unaturlege i
dagens situasjonen. Dette kan likevel vera eit problem sett opp mot kravet som har vore i handlingsplanen
om nødvendig bemanning i samband med nye investeringar. 

Vi meiner at samarbeidet i regional stat om eldresatsinga, der Fylkesmannen og Fylkeslegen gjev like sig-
nal og felles tilrådingar, td. til Husbanken, må vera positivt. Dette er noko kommunane  har etterlyst i fleire
samanhengar.

6.2.4.  Utfordringar framover
Sjølv om handlingsplanen no vert avslutta, er det mange utfordringar i tida framover.

Frå Regjeringa vert lagt opp til å fokusere på ei rekkje kvalitetstiltak framover. Dette skjer m.a. gjennom
eit utviklingsprogram for betre kvalitet og enklare ordningar i helse- og sosialtenesta:
• betre harmonisert lovverk
• enklare finansierings- og brukarbetalingsordningar
• 4-årig satsingsprosjekt på leiing- og kvalitetsutvikling - samarbeid med KS
• kompetanse- og rekruttering gjennom ny, 4-årig rekrutteringsplan
• felles kvalitetsforskrifter pleie- og omsorgstenesta
• betra sakshandsaming/ny saksbehandlingsveileder
• oppfølging og rådgjeving frå regional stat overfor kommunane

Vedlegg i rapporten - oversyn
Vedlega viser søylediagram for:
1. Øyremerka tilskot til pleie- og omsorgstenesta

1997 og 2201
2. Personelldekning pr. 100 innbyggjarar 80 år +

3. Husbanktilsegner pr. 100 innbyggarar 80 år +
4. Institusjons- og omsorgsbustaddekning pr. 100

inbyggjarar 80 år +
5. Eineromsdekning i institusjon

Vedlegg 1 Øyremerka tilskot til pleie- og omsorgstenesta i 1997 og 2001

Aktuelle rapportar i denne serien: (1991 – 1993 ikkje med)

Nr 1 - 1994 Miljøstatus for Sogn og Fjordane 1992-93 - med langtidsperspektiv. ISBN 82-91031-15-0.

Nr 2 - 1994 Miljø-sysselsettingsprosjekt i Sogn og Fjordane i 1993. ISBN 82-91031-19-3

Nr 3 - 1994 Forvaltningsplan for Jostedalsbreen nasjonalpark. ISBN 82-91031-20-7

Nr 4 - 1994 Enkel skjøtselsplan for Styvi-Holmo landskapsvernområde. ISBN 82-91031-21-5

Nr 5 - 1994 Kontroll av matfiskanlegg for laks og aure 1991-93. ISBN 82-91031-22-3

Nr 6 - 1994 Plan for minstekrav til reinsing - Sogn. og Fjordane. ISBN 82-91031-23-1

Nr 1 - 1995 Naturvernområde i Sogn og Fjordane. Kart i målestokk 1:250.000. ISBN 82-91031-25-8

Nr 2 - 1995 Fiskeressursar i regulerte vassdrag i Sogn og Fjordane. Fagrapport 1994. ISBN 82-91031-26-6

Nr 3 - 1995 Biologiske undersøkelser av noen kulturlandskap og edellauvskog i Sogn og Fjordane. i 1994.
ISBN 82-91031-26-6

Nr 4 - 1995 Bygder i Sogn og Fjordane - ein tilstandsanalyse. ISBN 82-91031-27-4

Nr 1 - 1996 Tenesteproduksjon i kommunane Flora, Førde og Gaular - dekningsgrad, prioritering og 
produktivitet. ISBN 82-91031-28-2

Nr 2 - 1996 Fiskeressursar i regulerte vassdrag i Sogn og Fjordane. ISBN 82-91031-29-0

Nr 3 - 1996 Prøvefiske i 21 vatn i Ytre Sogn og Sunnfjord. ISBN 82-91031-30-4

Nr 1 - 1997 Europark 96 - Glenveigh National Park - Irland 

Nr 2 - 1997 Forvaltningsplan for Nigardsbreen naturreservat. ISBN 82-91031-32-0

Nr 3 - 1997 Fiskeressursar i regulerte vassdrag i Sogn og Fjordane. ISBN 82-91031-33-9

Nr 4 - 1997 Fiskeressursar i regulerte vassdrag i Sogn og Fjordane. ISBN 82-91031-34-7

Nr 1 - 1998 Fiskeressursar i regulerte vassdrag, sluttrapport. ISBN 82-91031-35-5

Nr 2 - 1998 Forvaltning av nasjonalparkar i USA. ISBN 82-91031-36-3

Nr 3 - 1998 Forvaltningsplan for Stølsheimen landskapsvernområde. ISBN 82-91031-37-7

Nr 4 - 1998 Forvaltningsplan for Jotunheimen nasjonalpark og Utladalen landskapsområde. 
ISBN 82-91031-39-8

Nr 5 - 1998 Skjøtsel i heimre Utladalen – Samordna plan for kulturlandskapskjøtsel, bygningsvern,
Tilrettelegging for ferdsel og informasjon i Utladalen landskapsvernområde. ISBN 82-91031-40-1

Nr 6 - 1998 Miljøtilstanden i Sogn og Fjordane 1998. ISBN 82-91031-43-6

Nr 7 - 1998 Miljøtilstanden i Sogn og Fjordane 1998 Opplegg og idear i skulen. ISBN 82-91031-43-6

Nr 1 - 1999 Europeisk nasjonalparksamarbeid – Norges nasjonalparkar i eit internasjonalt perspektiv. 
ISBN 82-91031-44-4

Nr 2 - 1999 Forvaltningsplan for Flostranda naturreservat. ISBN 82-91031-45-2

Nr 1 - 2000 Bygder i Sogn og Fjordane – ein tilstandsanalyse. ISBN 82-91031-46-0

Nr 2 - 2000 Naturvernområde i Sogn og Fjordane. Kart i målestokk 1:250.000. ISBN 82-91031-47-9

Nr 3 - 2000 Hjorteforvaltning 2000 – Sogn og Fjordane. ISBN 82-91031-48-7

Nr 4 - 2000 Nasjonalparkar og næring hand i hand?  ISBN 82-91031-49-5

Nr 5 - 2000 Naturbruksprosjektet.  ISBN 82-91031-50-9

Nr 6 - 2000 Landbruksbygder i Sogn og Fjordane.  ISBN 82-91031-51-7

Nr 1 - 2001 Skjøtselsplan for Bødalen, Erdalen og Sunndalen i Jostedalsbreen Nasjonalpark.
ISBN 82-91031-52-5

Nr 2 - 2001 Nasjonalparkar og andre naturvernområde i Sogn og Fjordane. ISBN 82-91031-82-7

